
ჟურნალისტებს ამ პროცესის გაშუქების შესაძლებლობა მიეცემათ
საქართველოს შინაგან საქმეთა სამინისტრო მოქალაქეების პირადი ცხოვრების ამსახველ
უკანონო ვიდეოებს გაანადგურებს.
ამის შესახებ შინაგან საქმეთა სამინისტროს წარმომადგენელმა ნინო გიორგობიანმა
განაცხადა. განადგურების ოპერაცია 5 სექტემბერს 15:00-ისთვის არის დაგეგმილი.
ჟურნალისტებს ამ პროცესის გაშუქების საშუალება მიეცემათ.
მაგრამ შსს-ს ჯერჯერობით არ განუცხადებია, რამდენი მასალა განადგურდება. მასალების
განადგურების გადაწყვეტილება სპეციალურმა კომისიამ მიიღო. კომისიაში ძირითადად შსს,
იუსტიციის სამინისტროს, არასამთავრობო ორგანიზაციების და მედიის წარმომადგენლები
იყვნენ.
ბოლო თვეებში საქართველოში სხვადასხვა პირების პირადი ცხოვრების ამსახველი
ვიდეოჩანაწერები გაავრცელეს. ბოლო ასეთი შემთხვევა კი სამეგრელოში ჩატარებული
ოპერაციის დროს მოხდა. მიწაში დამარხულ ნარკოტიკულ საშუალებებთან და იარაღებთან
ერთად, ყოფილი მთავრობის ოპოზიციაში მყოფი პირების პირადი ცხოვრების ამსახველი
მასალები იპოვეს.

    

 1 / 1

http://www.aznews.az/site/?c=news&amp;id=35072#bigger

